
Ньурбатааҕы оонньуулары көрсөНьурбатааҕы оонньуулары көрсө

Монголия Архангай аймагар «ARA Power Cup» фестиваль 
чэрчитинэн мас-рестлиҥҥэ норуоттар икки ардыларынааҕы 
турнир ыытылынна. 

Бу түһүлгэҕэ Россия хамаандатын аатыттан Саха сирин мадьы-
нылара кытыннылар. Кинилэртэн Эрик Пермяков 65 киилэҕэ бас-
таата. Оттон Сергей Фролкин иккис, Константин Жирков уонна 
Гарри Сдвижков үһүс миэстэлэри ыллылар. 

Манна сыһыары тутан эттэххэ, кыайыылаахтар 2500 доллары-
нан, иккистэр 1500, үһүстэр 1000 долларынан наҕараадаланнылар. 

Эмиэ бу фестивальга Владислав Лепчиков кореецтар Сирым 
диэн тустууларыгар, оттон Иван Семенов монголлар төрүт тустуу-
ларыгар кыайыы кынаттаннылар.

Эһиил от ыйын 7–11 күннэригэр Саха 
Республикатын норуоттарын IX спортивнай 
оонньууларыгар спорт 15 көрүҥэр 

күрэхтэһиэхтэрэ. Оонньууларга 2,5 тыһ. 
спортсмен, 300‑тэн тахса судьуйа, ону таһынан 
Дьокуускайтан уонна 34 улуустан хамаандалар, 
култуурунай тэрээһинннэр кыттыылаахтара, 
бочуоттаах ыалдьыттар — барыта 30‑ча тыһ. киһи 
кэлэрэ күүтүллэр.

Ити курдук, Ньурба улуу-
һун пресс- сулууспатын иһи-
тиннэриитинэн, күрэхтэһиилэр 
алта сиринэн ыытыллыахтара: 
Күндээдэҕэ — дуобат, саахы-
мат, Сүлэҕэ — остуол тенниһэ, 
Чаппандаҕа — баскетбол, 
Ньурбачааҥҥа — стендэҕэ 
ытыы, Антоновкаҕа — бокса, 
волейбол, буулдьанан уонна 
оҕунан ытыы, уоннааҕыта — 
Ньурба куоракка.

Билиҥҥитэ волейболга, 
баскетболга, футзалга, фит-
нес- аэробикаҕа, пляжнай во-
лейболга сүүмэрдиир күрэхтэ-
һиилэр ыытыллан, оонньуу бы-
һаарыылаах түһүмэҕэр кыттар 
хамаандалар талылыннылар.

Оройуоҥҥа 8 объект тутул-
лан киириэхтээх. 3000 киһи 
олорон көрөр стадиона кыһыҥ-
ҥы өттүгэр сүүрэр манежтаах 
буолар, спортивнай снаряд бы-
раҕар, ыстанар сектордаах.

Физкултуурунай- чэбдигир-
дэр комплекска улахан дьон 
харбыыр бассейна, оҕолор хар-
быы үөрэнэр бассейннара, ула-
хан тренажернай саала, фитнес 
саалата, баскетбол, волейбол, 

мини-футбол күрэхтэһиилэрин 
ыытар саала, массажтанар, ме-
дицинскэй хостор баар буолуох-
тара.

Ити икки объект икки арды-
гар ньурбалар спорка Албан 
ааттарын аллеята оҥоһуллуоҕа. 
Итиннэ улуус бастыҥ спорт-
сменнарын мөссүөннэрэ ту-
руоруллуоҕа, араас сынньанар 
зоналар эмиэ баар буолуохта-
ра. Атын оройуоннарга маннык 
тутуулар тус-туспа, киинтэн 
ыраах тутуллубут буоллахта-
рына, Ньурбаҕа барыта: паар-
ка, стадион, ФОК, Кыайыы бо-
луоссата бииргэ тураллара олус 
табыгастаах буолуоҕа.

Чаппандаҕа улахан каркас-
най саала тутулла турар, бу са-
йын бүтүөхтээх. Ити курдук, 
Күндээдэҕэ, Сүлэҕэ, Антонов-
каҕа, Ньурбачааҥҥа тутуулар 
ыытылла тураллар.

Соторутааҕыта Дьокуускай-
га уонна Ньурбаҕа Саха сирин 
норуоттарын спортивнай оон-
ньууларыгар аналлаах теле-
марафон ыытылынна. Ол тү-
мүгүнэн спортивнай оонньуу 
фондатыгар барыта 4 мөл. тах-

са солк. харчы киирбитин ту-
һунан биһиэхэ Ньурба улууһун 
физическэй култуураҕа уонна 
спорка управлениетын началь-
нига Роберт Алексеев иһитин-
нэрдэ.

Ол курдук, «Региональное 
развитие» тутуу тэрилтэтэ оон-
ньуу фондатыгар 1 мөл. угарын 
туһунан биллэрбит. Биирдии-
лээн тэрилтэлэр, олохтоохтор, 
дьиэ кэргэнинэн, выпуһунан, 
атын улуустарга, куораттарга 
олорор биир дойдулаахтар бу 
хамсааһыҥҥа кыттыыны ыл-
быттар, ити курдук көмө кии-
рэ турар эбит. Ити тэрээһин 
кэнниттэн дьон өссө кынатта-
нан, элбэх киһи көмөлөһөр са-
наатын биллэрбит.

Акцияҕа Ньурба улууһун 
дьоно көхтөөхтүк кытынна. 
Итиэннэ түмүстэххэ, биир са-
наанан үлэлээтэххэ — барыны 
кыайыахха сөбүн көрдөрдө.

Петр ПАВЛОВ. 

Хаартыскаҕа: пляж волей-
болугар күүстээх хамаандалар 
талылыннылар.

сонуннар ситимнэрэсонуннар ситимнэрэ

Мадьыныларбыт түөрт мэтээллээхтэр

Кыайыылаах – Андрей Филиппов
Футболга аан дойду чемпионаты-

гар анаан «Дьулурҕан» үгэс быһыы-
тынан конкурс тэрийбитигэр барыта 
70 киһи кыттыбыта. Кинилэргэ ба-
рыларыгар махтанабыт! 

Түмүккэ, финалга Испания – Арген-
тина тахсыахтара (1 очко), Испания чем-
пионнуо (2), үһүс миэстэни Англия ылыа 
(1) диэн сөптөөх билгэлээһини оҥорон, 
Дьокуускай куорат 5 №-дээх спортивнай 
оскуолатын дириэктэрин солбуйааччы, 
көҥүл тустууга ССРС спордун мааста-
ра Андрей Афанасьевич Филиппов кыа-
йыылааҕынан буолла. Эҕэрдэлиибит! 

Конкурс кыайыылааҕа – спорт таҥаһынан эргинэр «IRON 
COLLECTION» маҕаһыын cпортивнай көстүүмҥэ сертификаты-
нан наҕараадаланна.

Россия чемпионатыгар
От ыйын 30 – атырдьах ыйын 1 күннэригэр Москваҕа көҥүл 

тустууга Россия чемпионата ыытыллар. Бу, сыл саамай быһаа-
рыылаах түһүлгэтигэр бэлэмнэнэн Вадим Семенов сүрүн тре-
нердээх Саха сирин сүүмэрдэммит хамаандата анал эрчиллии-
лэри тэрийэн ыытта.

Хамаанда састаабы-
гар Лев Павлов, Алек-
сандр Авелов, Кон-
стантин Капрынов, 
Айсен Потапов, Ньур-
гун Сергин, Ники-
та Хабаров курдук – 
чугастааҕы сылларга 
И.Ярыгин турнирын, 
Россия чемпионатын 
призердара киирдилэр. 

Ити курдук, Мо-
сква көбүөрүгэр бары-
та отучча саха бөҕө-
һө тахсан күүһүн, бү-
гүҥҥү күҥҥэ бэлэмин 
холоһуо.

Бөҕөстөрбүтүгэр 
ситиһиилээх тустууну 
баҕарабыт уонна Мо-
скваттан сэмээр үчү-
гэй сонуну кэтэһэбит. 

«Дьулурҕан». 

Оонньуу тыына билиннэ

түһүлгэ дуораанатүһүлгэ дуораана

А.И. Федотов Чурапчыттан 
төрүттээх, эдэр сааһыгар бокса-
нан ситиһиилээхтик дьарыктам-
мыта. Саха сирин экономика-
тын министрин солбуйааччынан, 
РИК хампаанньа генеральнай 
дириэктэринэн үлэлээбитэ. 2010 
с. ахсынньытыгар республи-
ка Боксаҕа федерациятын пре-
зиденинэн талыллыбыта. Кыл-
гас кэм иһигэр спорт бу көрүҥүн 
күүскэ өйөөн, кини сайдыыты-
гар биллэр-көстөр сэргэхсийии-
ни таһаарбыта. Хомойуох иһин, 
2012 с. олунньутугар кини 45 эрэ 
сааһыгар олохтон туораабыта.

Александр Иванович сырдык 
кэриэһин ытыктаан, сыллата 
кини аатынан бу турнир ыытыл-
лар, быйыл күрэхтэһии онус тө-
гүлүн тэрилиннэ. Бу түһүлгэ сү-
рүн уратыта диэн – бастаабыттар 
эр дьоҥҥо дойду чемпионатыгар 
кыттар путевкалары ылаллар.

От ыйын 11 күнүгэр кыайыы-
лаахтар ааттара билиннэ. Фи-
нал киирсиилэрэ бэрт сытыы-
тык, интэриэһинэйдик аасты-
лар. Ол курдук, 51 киилэҕэ икки 
саха уола бэрт былдьаста. Маны-
аха бэрт эрийсиилээх көрсүһүү-
гэ Хаҥаластан сылдьар Максим 
Припузов былырыыҥҥы кыа-
йыылаах Иннокентий Слепцову 
(Мирнэй) сабырыйда. Максим 
утарсааччытынааҕар ордук күүс-
тээх, курбуулуу сытыы охсуула-
ра киниэхэ кыайыыны аҕалла.

54  кг ыйааһыннаахтарга Че-
лябинскайтан кэлбит саха уола 
Тимур Стручков республика бы-
йылгы чемпиона Андрей Егоро-
ву (Хаҥалас) баһыйа тутта.

57 киилэҕэ Мирнэй боксера 
Ниджат Казымов былырыыҥҥы 
ситиһиитин хатылаан, иккис сы-
лын субуруччу бастаата.

60  кг ыйааһыҥҥа Саха си-
рин бу сыллааҕы икки чемпиона 
күөн көрүстэ. Мэҥэ-Хаҥалас ыч-
чата Александр Сергучев, биир 
ыйааһын үөһэ тахсыбыт Рама-
зон Мамаджонову (Мирнэй) тех-
ника, тактика өттүнэн баһыйан 
кыһыл көмүс мэтээли ылла.

Үрдүк кылаас диэн хайдаҕын 
Иркутскайтан кэлбит аан дойду-
тааҕы кылаастаах маастар, Рос-
сия 2024 с. чемпиона Егор Ша-
почанскай көрдөрдө. Кини Вя-
чеслав диэн ааттаах, Вячеслав 
диэн араспаанньалаах Примор-
скай кыраай боксерун үрүҥ ха-
раҕын өрө көрдөрбөккө хотто.

Бу күн атын ыйааһыннарга 
кыайыыны ситистилэр: 63,5  кг 
– Иван Фидищенко (Алтайскай 
кыраай), 67  кг – Герман Львов 
(Саха сирэ), 71 кг – Сухраб Наи-
бов (Москва), 92 киилэттэн үөһэ 
– Никита Михайлюк (Новоси-
бирскай).

Маны таһынан 48, 80, 86, 92 
киилэлээхтэргэ биирдии эрэ 
киһи баарынан дойду чемпио-
натыгар кыттар путевканы буор-
босхо ыллылар: Роберт Васильев 
(Саха сирэ), Никита Колпашни-
ков (Владимирскай уобалас), 
Егор Бутаков (Иркутскай), Яков 
Седалищев (Саха сирэ).

Дьахталларга үс ыйааһыҥҥа 
күрэхтэһии ыытыллыахтааҕа, 
онуоха ким даҕаны кэлбэтэх, 
онон бэйэбит кыргыттарбыт ту-
ран эрэннэр бастаатылар: 48 кг 
Людмила Семенова, 60  кг На-
рыйаана Васильева, 81 киилэт-
тэн үөһэ Алия Оконосова.

Бу турнирга олус аҕыйах кыт-
тааччылаах буолла: эр дьоҥҥо 
35, дьахталларга 3. Финал төһө 
даҕаны үчүгэйдик аастар, уоп-
сай өйдөбүл син биир мөлтөһүөр 
буолла. Холобур, элбэх спорт-
смен кэлбитэ буоллар, хас даҕа-
ны эдэр боксербут спорт маас-
тарын нуорматын толоруон сөп 
этэ.

Күрэхтэһии кэнниттэн 54 кии-
лэҕэ кыайыылааҕынан тахсыбыт 
уонна Турнир бастыҥ боксеру-
нан ааттаммыт Тимур Стручко-
ву кытта кылгастык кэпсэттим.

-  Сааһым 21, Уус-Алдан улуу-
һуттан сылдьабын. Бастакы 
тренерим Илья Петрович Ива-
нов. Челябинскайга барбытым 
бэһис сылым. Онно товаро-
вед үөрэҕэр үөрэнэн бүтэрдим. 
Быйыл муус устар ыйга Челя-
бинскай куоракка «Кубок Танко-
града» диэн Бүтүн Россиятааҕы 
күрэхтэһиигэ бастаабытым. 
Ол эрээри, онно икки эрэ кыа-
йыылаах буоламмын, мааста-
ры толорботоҕум. Бүгүн Россия 
чемпионатыгар кыттар быраа-
бы ыламмын үөрэ олоробун, – 
диэн сэһэргээтэ эдэр спортсмен.

Эр дьоҥҥо Россия быйылгы 
чемпионата Мордовия киин ку-
оратыгар Саранскайга атырдьах 
ыйын бүтүүтэ саҕаланыаҕа.

Гаврил СТРУЧКОВ. 
 
Ааптар хаартыската.

Путевкалар бааллар, 
саҥа маастар суох

Атах оонньуутугар XX үйэ уһулуччулаах 
кылыыһыта, рекордсмена Василий 
Васильевич Николаев кэриэһигэр Н.Н. 

Тарскай аатынан «Туймаада» стадионугар 
Саха Өрөспүүбүлүкэтин чемпионата үрдүк 
тэрээһиннээхтик ыытылынна. Чемпионат 
үөрүүлээхтик аһыллыытыгар күрэхтэһии 
кыттыылаахтарыгар, ыалдьыттарга, көрөөччүлэргэ 
туһаайан, эҕэрдэлэр дуораһыйдылар.

Ааспыт үйэ номоххо киир-
бит атах оонньуутун маастар-
дара, быһыйдара, рекордсмен-
нара, лоп-курдук, 60 сыллааҕы-
та өрөспүүбүлүкэ хаһыаттарын 
бараабыт, 1966 с. орто оскуо-
ланы бүтэрбит ыччаттар Ни-
колай Александрович Сан-
ников, Иван Иванович Го-
рохов, Евгений Андреевич 
Прима, Василий Алексеевич 
Кулагин, эр-биир, Саха сирин 
норуоттарын V  Спартакиада-
тыгар чөмпүйүөннээбиттэрэ. 
Төрдүөн кэлэннэр, көрөн-
истэн, сэлэһэн, түһүлгэни киэр-
гэттилэр.

Итиэннэ, кырдьаҕас Бүлүү 
куоратын наставник-учуутала, 
билигин «Чэбдик» кулуубу са-
лайар, Саха Өрөспүүбүлүкэ-
тин «Үлэ Киһитэ» бэлиэлээх 
Маргарита Григорьевна Ку-
личкина, Василий Васильевич 
Николаев кэргэнэ Люция Гри-
горьевна, бииргэ күрэхтэспит 
доҕоро, үөлээннээҕэ, 34 
сааһыгар 44  м кылыйан 
кылбаҥнаппыт, «Сахаада-
спорт» вице-президенэ Инно-
кентий Юрьевич Григорьев, 
ахтыылары оҥордулар, баҕа са-
нааларын эттилэр, Махтал су-
руктары туттардылар, чемпио-
нат таһымын үрдэттилэр.

Василий Васильевич кэргэнэ 
Люция Григорьевна Николае-
ва: «Василий айылҕаттан олус 
талааннааҕа. Тустууга, бок-
саҕа, гимнастикаҕа, волейбол-
га, баскетболга, футболга ин-
ники кэккэҕэ сылдьара. «Бүлүү 
Боотур», «Үрүҥ Уолан» дэ-
гит күрэстэрин кыайыылааҕа, 
ГТО нуормаларын кэбэҕэстик 
туттартыыра. Кыраһыабай 
туттунуулаах-хамсаныылаах, 
үрдүк техникалаах, ханнык ба-
ҕарар спорка сыстаҕас. Үчүгэй-
дик бильярдыыра. Кыттар кө-
рүҥнэригэр кыайыы, ситиһии 
аргыстааҕа. Атах оонньуутун 
олус сөбүлүүрэ. Рекортары 
тупсарарга дьулуһара. Туруо-
руммут сыалын-соругун толо-
рорго кыһаллара. Тэрийээччи-
лэргэ махтанабын!».

Василий Васильевич Нико-
лаев бэйэтин кэмин бас-көс ки-
һитэ, ыччат лидерэ этэ, спорт 
элбэх көрүҥнэригэр күрэхтэһэ-
рэ. Сахалыы атах оонньуутугар 
РСФСР, Саха АССР спордун 
маастара, Манчаары Спартаки-
адаларын 1983, 1985, 1987 сс., 
Саха сирин норуоттарын 1982, 
1986 сс. Спортивнай оонньуу-
ларын, Сибиир, Дальнай Вос-
ток абсолютнай чөмпүйүөнэ, 
«кылыыга» 45  м 29  см, «ыс-
таҥаҕа» 44  м 28  см, үс көрүҥ 
түмүгүнэн 126 м 58 см, уһуну 
ойууга 7  м 21  см түһүтэлээн 
сүүрбэччэлии сыл турбут ре-
кортары олохтообута.

Айылҕаттан айдарыылаах 
күүстээх-уохтаах, дэгиттэр сай-
дыылаах бэйэтин лаппа кыа-
нар өрүттэринэн сөхтөрбүтэ, 

Үөһээ-Бүлүүтээҕи физмат ос-
куоланы ситиһиилээхтик бү-
тэрбитэ. Эдьигээн оройуонун 
комсомолун 1‑кы сэкэрэтээри-
нэн, ЫБСЛКС Уобаластааҕы 
Кэмитиэтигэр спортивнай, 
обороннай-маассабай отделын 
сэбиэдиссэйинэн, «Алроса» 
АХ отделын, Дьокуускай куо-
ракка атах оонньуутун федера-
циятын бэрэссэдээтэлинэн үлэ-
лээбит, спорка дьоҕурдаах ыч-
чаттары үбүнэн өйүүр Василий 
Николаев бар-дьонугар үтүө 
өйдөбүллэри хаалларбыта.

Күрэхтэһии хаамыытыгар 
киирдэххэ, эр дьон уон икки 
туоска күрэхтэстилэр. Мэҥэ-
Хаҥаластан спорт маастара, 

уһуну ойууга өрөспүүбүлүкэ 
рекордсмена Игорь Скрябин 
«кылыыга» 43 м 82 см, «ыста-
ҥаҕа 44 м 68 см, куобахха 37 м 
77 см түһүтэлээн, үс көрүҥ тү-
мүгүнэн 126  м 27  см көрдө-
рүүлээх эрэллээхтик бастаа-
та (тренерэ Ильин Б.Н.). Нам-
тан спорт маастара Владислав 
Попов 41 м 67 см, 39 м 67 см, 
40 м 20 см – 121 м 54 см; Ньур-
ба маастара Айаал Иванов 42 м 
00 см, 40 м 04 см, 37 м 36 см – 
119 м 40 см (тренерэ Семенов 
А.В.) иккис, үһүс миэстэлэри 
ылаттаатылар.

«Дыгын оонньууларынан» 
утумнаахтык дьарыктанар Вла-
дислав Попов «куобахха» 40 м 
кирбиини куоһаран бастаата, 
бу көрүҥҥэ эбиллибитин көр-
дөрдө. «Троеборьеҕа» төрдүс, 
бэһис үчүгэй көрдөрүүлэрдээх 
Сергей Гусев (ХИФУ), Миха-
ил Кириллин (Үөһээ Бүлүү) 
биһирэбил бириистэри ылат-
таатылар. «Куобах» рекор-
дсмена Андрей Васильев 
(Таатта) «кылыыга» табыллан 
ойботоҕо, 44 м ылар этэ да 40 м 
87  см муҥурдаммыта, «ыста-
ҥаҕа» миэстэлэһэн баран, сал-
гыы, этин-хаанын сылыта сыл-
дьан эчийии ылан, сөбүлүүр 
көрүҥэр «куобахха» кыттыба-
та. Дьиҥинэн, атах оонньууту-
гар сүгүрүйээччилэр үс көрүҥ 

түмүгүнэн ким бастыырыгар 
кытаанах киирсии буолуохтаа-
ҕын кэтэспиттэрэ.

Дьахталлар уонна бэтэрэ-
эн эр дьон сэттэлии ойууларга 
туостан туоска кыырайа куота-
ластылар. Хаҥаластан өрөспүү-
бүлүкэ рекордсменката, Россия 
студеннарын үстэ төхтүрүйэн 
ойууга үрүҥ көмүс мэтээли 
ылан кэлбит Валерия Олесо-
ва 24 м 53 см «кылыйан», 24 м 
44 см «ыстаҥалаан», 18 м 12 см 
«куобахтаан» утарсааччыларын 
ырааҕынан быраҕаттаата. Нам-
тан Анастасия Матвеева, Мэҥэ-
Хаҥаластан Эльвира Устинова 
иккис, үһүс буоллулар.

35‑тэн үөһэ саастаахтар-
га Ленскэйтэн спорт маастара 
Валентин Иванов 27 м 58 см, 
25 м 77 см, 23 м 40 см ылаттаан, 
үс көрүҥ түмүгүнэн 76 м 75 см 
көрдөрүүлээх бастаата. Иван 
Пестряков (Уус Алдан) иккис, 
Василий Гаврильев (Мэҥэ-
Хаҥалас) үһүс миэстэлэнни-
лэр. Дьахталлар уонна 35 үөһэ 
аҕам саастаах эр дьон сэттэлии 
ойуулары оҥортоотулар. Ыраах 
айан «дальнобойщик» суоппа-

ра Андрей Бочкарев 18 м 51 см 
«куобахтаан», «Сахаада-спорт» 
маастарынан буолла. Эҕэрдэ!

Бастаабыттарга уонна би-
риистээх миэстэлэргэ тикси-
биттэргэ Саха Өрөспүүбүлү-
кэтин атах оонньуутугар Феде-
рацията, алмааһы кырыылыыр 
«АЛРОСА» тэрилтэтэ, В.В. 
Николаев биир дойдулаахта-
ра, чугас аймахтара, бииргэ 
үөрэммит, күрэхтэспит доҕот-
торо туруорбут анал бирии-
стэринэн, муҥутуур кыайыы-
лаахтар Игорь Скрябин, Вале-
рия Олесова 50‑нуу, Валентин 
Иванов 35  тыһ. солк., көрүҥ-
нэр аайы миэстэлэспиттэр өй-
дөбүнньүк мэтээллэринэн, ди-
пломнарынан, муҥутуур кыа-
йыылаахтар Кубоктарынан 
наҕараадаланнылар.

Атах оонньуута кэскил-
лээхтик сайдарыгар, үр-
дүк кирбиилэр ылыллалла-
рыгар бэйэтин чаҕылхай хо-
лобурунан аныгы көлүөнэ 
кынаттаах кылыыһыттары 
батыһыннарбыт уһулуччулаах 
кылыыһыт Василий Василье-
вич Николаев сырдык аата, 
оҥорон хаалларбыт дьоһун 
дьыалата салҕанар.

Баһылай ПОСЕЛЬСКАЙ. 
 
Ааптар хаартыската.

Өрөспүүбүлүкэ атах 
оонньуутугар чемпионата

Дьокуускайга «Кыайыы 50 сыла» Спорт 
дыбарыаһыгар боксаҕа Александр Иванович 
Федотов кэриэһигэр Бүтүн Россиятааҕы 

күрэхтэһии биэс күн устата ыытыллан түмүктэннэ.

Саха тустуутун Россия 
таһымыгар таһаарсыбыта

Билигин Саха сиригэр көҥүл тустууну таптааччылар, сэҥээрээччилэр 
ортолоругар Аманатов Аркадий аатын билбэт киһи суох буолуохтаах. 
Кини ааспыт үйэ 60-70-с сылларыгар төрөөбүт республикатын спорка 

чиэһин араас таһымнаах күрэхтэһиилэргэ элбэхтик көмүскээбит уонна 
чаҕылхай кыайыылары ситиспит тустуугунан биллибитэ. 

Аркадий Аманатов 1946 
сыллаахха хоту Черскэй бө-
һүөлэгэр элбэх оҕолоох ыал-
га бастакы оҕонон төрөөбү-
тэ. Аҕата Афанасий Михайло-
вич, Уус-Алдантан төрүттээх 
киһи, сааһын тухары эппиэт-
тээх партийнай үлэҕэ сылдьы-
быта. Онон партийнай үлэһит, 
төһө да элбэх кыра оҕолооҕун 
иһин, партия этэринэн рес-
публика араас оройуоннары-
нан көһө сылдьан үлэлээбитэ. 
Кини Тааттаҕа, онтон Чурап-
чыга үлэлээбитэ.

60-с сыллар саҕаланыыла-
рыгар Аркадий төрөппүттэрин 
кытта Тааттаҕа, Ытык Күөлгэ 
көһөн кэлбитэ. Оскуолаҕа ал-
тыс-сэттис кылааска үөрэнэр 
сылларыттан Аркадий көҥүл 
тустуу секциятыгар оҕолору 
кытта эрчиллэн барбыта. Сек-
цияны оскуола физруга Дми-
трий Григорьевич Бравин сала-
йан ыытара. Эрчиллиилэр икки 
этээстээх орто оскуола баста-
кы этээһигэр, актовай саалаты-
гар ыыттыллан бараллара.

Саҕалааһын 
хайдах этэй?

Тустуунан ол саҕана Ни-
колай Никитин (Амма) – ДО-
СААФ председателэ, оскуо-
ла үөрэнээччилэрэ Николай 
Алексеев, Семен Бочкарев, 
Михаил Слепцов (Ньыппый), 
Николай Иванов, Костя Луков-
цев, Эдуард Ефремов, Нико-
лай Иванов, Николай Колодез-
ников, Афанасий Марков, Ва-
лерий Белолюбскай, Алексей 
Уваров, Захаров Егор, Ама-
натов Аркадий, мин уонна да 
атыттар дьарыктаммыппыт. 

Кэлин кыралартан Иллари-
он Федосеев, Владимир Ан-
дросов, Валерий Иванов уон-
на да атыттар саҥа эрчиллэн 
эрэллэрэ. Кинилэртэн Д.Г. 
Бравиҥҥа эрчиллибиттэртэн 
Николай Алексеев, Костя Лу-
ковцев, Аркадий Аманатов, 
Илларион Федосеев, Влади-
мир Андросов, Валерий Ива-
нов уонна да атыттар кэлин 
көҥүл тустууга ССРС спордун 
маастардара буолбуттара. 

Республикаҕа тустуу сайдар 
кэмэ үүммүт буолан, оройуон 
иһигэр оҕолорго да, улахан 
дьоҥҥо да араас күрэхтэһии-
лэр ыытыллаллара. Оҕолорго 
маҥнай оскуола үрдүнэн, он-
тон оройуоҥҥа бастыыр иһин 
күрэхтэһиилэр буолаллара. Оч-
чолортон Чурапчы, Ытык Күөл 
уонна Чөркөөх орто оскуола-
лара спорт араас көрүҥнэринэр 
табаарыстыы көрсүһүүлэри тэ-
рийэн ыыталлара.

1963 сылллаахха Аркадий 
Ытык Күөлгэ үөрэнэ сылдьан 
оскуолатыгар бастаабыта. Ити 
сыл Чурапчы уонна Таатта 
оройуоннара холбоспуттара, 
саҥа Алексеевскай оройуона 
тэриллибитэ. 

Улуу тренер 
сүбэтинэн...

Аркадий аҕата саҥа тэрилли-
бит оройуон киинигэр Чурапчы 
сэлиэнньэтигэр райкомҥа үлэ-
ҕэ көспүтэ. Онон Аркадий Чу-
рапчы орто оскуолатыгар көһөн 
үөрэммитэ. Оскуолаҕа тохсус 
кылааска үөрэнэ сылдьан тус-
туу секциятыгар дьарыктаммак-
ка эрэ, куруук кыттыбыт күрэх-
тэһиилэригэр бастыыра. 

Биирдэ күрэхтэһиилэргэ бас-
таабытыгар, Д.П. Коркин Арка-
дийы уруккуттан билэр буолан, 
наҕараадалыы туран, тоҕо кэ-
лэн дьарыктаммаккын, үчүгэй 
тустуук буолуоххун баҕарбак-
кын дуо диэн сэмэлиир кэриэтэ 
эппитэ. Ол иһин нөҥүө сылыт-
тан ыла, биллэр тренер этиитин 
ылынан, интернат-оскуолаҕа 
тиийэн тустуунан, ханна да 
аралдьыйбакка, утумнаахтык 
эрчиллэн барбыта. 

Гимнаст буолар 
чинчилээҕэ

Аркадийы өссө Ытык Күөлгэ 
тустуу секциятыгар сылдьан, 
илиитигэр-атаҕар кыанарын, 
сымсатын, имигэһин бэлиэ-
тии көрөрбүт. Сүрдээх сым-
са буолан, уустук гимнасти-
ческай эрчиллиилэри эҥкилэ 
суох оҥороро. Илиитигэр күүс-
тээх буолан, элбэхтэ тардынара. 
Гимнастическай кольцоҕа «Аза-
рян кириэһин» үтүктэн ыраас-
тык оҥороро. Иннинэн-кэнни-
нэн сальто оҥортоон салгыҥҥа 
эргийэрэ. Аны икки илиити-
нэн таҥнары туран баран, спор-
тивнай саалаҕа ыраахха диэ-
ри илиитинэн хааман барара. 
Көбүөргэ мостигы олус үчүгэй-
дик оҥороро. 

Гимнастикаҕа үчүгэй тре-
нергэ түбэһэн дьарыктаммы-
та буоллар, спорт ити көрүҥэр 
улахан ситиһиилэниэхтээх этэ. 

Онуоха этин-сиинин олорууту-
нан, ыйааһына улахана суоҕун, 
уҥуоҕун үрдүгэ барытын айыл-
ҕа бэйэтэ эрдэттэн гимнастика-
ҕа анаан айбыт курдуга. 

Забайкальскай байыаннай 
уокурукка сулууспалыыр сыл-
ларыгар тустууга уокурук уон-
на Читинскэй уобалас чемпиона 
буолуталыыр. 1967 сылтан рес-
публикаҕа биир күүстээх тус-
туук быһыытынан сайдар. 

Тахсыылаах 
тустуулар...

1969 сыллаахха Аан дойду 
тустуутун федерацията (ФИЛА) 
көҥүл тустууга хас да саҥа 
ыйааһын категориятын эбии 
киллэрбитэ. Онон тустууга уон 
ыйааһын баар буолбута. Ол кур-
дук, 48 киилэ диэн саҥа ыйаа-
һын киирбитэ. Саҥа ыйааһын, 
эбэтэр 48 киилэ саха тустуукта-
рыгар олус табыгыстаах буолбу-
та. Онон, уолаттарбытыгр сити-
һиилэр кэлэн испиттэрэ. 

Ити сыл Аркадий Аманатов 
элбэх араас таһымнаах күрэх-
тэһиилэргэ кыттыбыта. Олорго 
бэйэтин күүһүн-уоҕун, көҥүл 
тустууга баһылаабыт албаста-
рын, элбэх араас күрэхтэһии-
лэргэ көрдөрөн күүстээх тус-
туук быһыытынан биллибитэ. 
Сотору сахалар бу ыйааһыҥҥа 
баһылыыр-көһүлүүр оруолу ыл-
быттара.

1969 сыллаахха балаҕан ыйы-
гар Новосибирскайга буолбут 
Россия чемпионатыгар Саха си-
риттэн Аркадий Аманатов 48 
киилэҕэ уонна Вячеслав Кар-
пов 57 киилэҕэ соргулаахтык 
тустаннар, бэйэлэрин ыйааһын-
нарыгар чемпион бочуоттаах 
аатын ылбыттара. 

Ол курдук, Аркадий Ама-
натов көбүөргэ көрсүбүт биэс 
утарылаһааччыларын барыла-
рын эрэллээхтик кыайталаабы-
та. Түөрт бастакы бөҕөһү кыт-

та тустарыгар барыта 9 мүнүүтэ 
курдук бириэмэни бараабыта. 
Бүтэһигэр Хусаиновы очконан 
сабырыйан, саҥа киирбит 48 
киилэ ыйааһыҥҥа бастаабыта. 

Онон Россия спордун устуо-
руйатыгар саха бөҕөстөрүттэн 
48 киилэҕэ, эбэтэр аһа-
ры чэпчэки ыйааһыҥҥа, аан 
маҥнайгынан чемпион бочуот-
таах аатын ылбыт киһинэн су-
руллубута. Ити чемпионак-
ка, кырдьык, кини «сулустаах 
чааһа» үүммүтэ. Көбүөргэ кыа-
йыылара кырдьык да чаҕылхай 
этилэр. 

Ити сыл Орел куоракка ССРС 
тыатын сирин спортсменнарын 
түһүлгэтин кыайыылааҕынан 
тахсыбыта. 

1969 сыллаахха Болгарияҕа 
София куоракка ыытыллыбыт 
норуоттар икки ардыларынаа-
ҕы турнирга Аркадий Амана-
тов кыайыылаах аатын ылбыта. 
Кинини таһынан бу турнирга 
хамаандатын чилиэннэрэ Вя-
чеслав Карпов, Владимир Ан-
дросов уонна Николай Захаров 
- Сахаачча бэйэлэрин ыйааһын-

нарыгар бастааннар, эмиэ кы-
һыл көмүс мэтээлинэн наҕараа-
даламмыттара.

Онтон 1970 сыллаахха эмиэ 
Болгарияҕа, Рандево куоракка 
Аан дойду социалистическай 
дойдулар түһүлгэлэригэр Ар-
кадий Аманатов ССРС сүүмэр-
дэммит хамаандатын чиэһин 
көмүскээбитэ уонна тэҥнээҕин 
булбатаҕа. Ити күрэхтэһиигэ 57 
киилэҕэ Вячеслав Карпов, 62 
киилэҕэ Николай Захаров-Са-
хаачча уонна 68 киилэҕэ Вла-
димир Андросов эмиэ тустубут 
ыйааһыннарыгар бастаабытта-
ра. Онон уопсайа түөрт кыһыл 
көмүс мэтээли түөстэригэр ии-
линэн эргиллибиттэрэ.

Ити сыл В.И. Ленин төрөөбү-
тэ 100 сылын бэлиэтиир үбүлүө-
йүнэн сибээстээн Аркадий Ама-
натов «Үлэҕэ килбиэнин иһин» 
мэтээлинэн наҕараадаламмыта. 
Кини төһө да элбэх күрэхтэһии-
лэргэ кытыннар, үлэлиир тэрил-
тэтигэр бастыҥнар ахсааннары-
гар сылдьара. 

Хапсаҕайга холонуу
Аркадий Аманатов бэйэтин 

тустар кылааһын уонна кыа-
ҕын көҥүл тустууга эрэ көрдөр-
бөтөҕө. Хапсаҕайдаһан тустуу-
га эмиэ холоммута. Ол курдук, 
1968 сыллаахха сайын Дьокуус-
кайга ыытыллыбыт Манчаары 
Баһылай аатынан республика-
тааҕы I сайыҥҥы спартакиада-
ҕа киирэн тустубута. Күүстээх 
бөлөххө бастакы ыйааһыҥҥа 
киирэн тустубута. Республи-
ка биллэр хапсаҕайдьыттарын 
кытта тустан иккис бириистэх 
миэстэҕэ тахсыбыта. 

Утумнаахтык дьаныһан, бу 
спорт сахалыы төрүт көрүҥү-
нэн дьарыктаммыта буоллар, 
хапсаҕайдаһан тустууга спорт 
маастарын нуорматын толоруон 
сөптөөҕө. 

Саха норуота Аркадий Ама-
натовы саха биллэр, чаҕылхай 
уонна талааннаах тустуугун бы-
һыытынан билэр уонна умнубат!

Виталий СЛЕПЦОВ.

Өссө бу хаһыаты «Дьулуурхан» диэн 
ааттыахха баара эбит. «Дьулуур» 
диэн тылтан тахсар аата.

Успуорт араас көрүҥүн сонуннарын куйаар ситимит-
тэн ураты бу эрэ хаһыаттан ааҕан билэбит. Успуорт кө-
рүҥнэрин устуоруйатын, спордунан идэтийбит биллии-
лээх спортсменнары, араас ыытыллар күрэхтэһиилэр 
ис хоһооннорун, спортан, олохтон барбыт спортсмен-
нар олохторун ахтыытын саас-сааһынан кэпсиир суру-
налыыс- суруйааччыларбыт Василий Посельскай, Петр 
Павлов, Афанасий Илларионов, Степан Андреев, уо.д.а. 
буолбут тэрээһиннэри, эбэтэр ахтыылары, сонуннары 
кэмин аһарбакка, «Дьулурҕан» нөҥүө суруйууларын 
көрө-билэ, ааҕа олоробут. 

Хаһыат тахсыыта уонна рубриката аҕыйах дииллэр 
эбит. Ол эрээри спорт көрүҥэ элбээн, итиэннэ араас ха-
бааннаах тэрээһин ыытылларынан тахсар матырыйаала 
элбэх дии саныыбыт. 

Хаһыат үлэһиттэрин, суруналыыстары от ыйын 2 кү-
нүгэр буолан ааспыт успуорду сырдатар, суруйар суру-
налыыстар идэлээх күннэринэн эҕэрдэлиибит! Инники-
тин «Дьулурҕан» тахсыыта уонна суруттарааччыларын 
ахсаана элбииригэр баҕарабыт!

Анна ПЕТРОВА. 
Мэҥэ Хаҥалас, Майа. 

Саха норуотун саамай улахан бырааһынньыга ыһыах буолар. Кыыдааннаах 
кыһыны этэҥҥэ туораабыттарын бэлиэтигэр Үрдүкү Айыыларга анаан ыһаллара. 
Ол аата итэҕэли кытта ситимнээх. Урут ыһыах араас көрүҥнэрэ бааллара.

Ол курдук, Айыы ыһыаҕа (таҥара ыһыаҕа), Ку-
лун ыһыаҕа, Абааһы ыһыаҕа о.д.а. Ону сэргэ бытовой 
ыһыахтар баар буола сылдьыбыттара. Холобур, кыр-
гыттар ыһыахтара, уруу ыһыаҕа. 

Ыһыаҕы алгыс тылы этэн Айыы ойууна арыйара. 
Айыылары-иччилэри аһатара. Онтон түһүлгэнэн оло-
рон аһыыллара. Олох былыр Аан Дархан олох диэн 
баара үһү. Ол кэнниттэн оонньуу, күрэхтэһии саҕала-
нар. Салгыы үҥкүү, оһуокай буолар. Киэһэ ат сүүр-
дүүтүн ыыталлар. Ыһыах күн киириэн иннинэ бү-
тэрэ. Хараҥаҕа абааһы ыллаһар, күрэхтэһэр диэн 
сөбүлээбэттэрэ. 

Ыһыахха туттуллар иһит хас да көрүҥэ баара. Ти-
рииттэн – холлоҕос, сир холлоҕос, таҥалайдаах ыаҕас, 
симиирчэх. Туостан – сылгы ыаҕаһа, туос холлоҕос, 
саар ыаҕас о.д.а. Мастан – айах, үс атахтаах чороон, 
харыйа чороон, кытах, ымыйа уо.д.а. 

Аны күрэхтэһиилэр тустарынан. Илии оонньуу-
та – тустуу (хапсаҕай), мас тардыһыы, күлүүстэһии, 
хары баттаһыыта уо.д.а. Атах оонньуулара – кылыы, 
ыстаҥа, куобах, быа көтүүтэ (үрдүгү ойуу), сырсыы. 

Алгыстар – түһүлгэ ырыа, төбүрүөн ырыа, ос-
туол ырыата. Үҥкүүлэр – сахалыы ырыалаах үҥкүү, 
оһуокай, дьиэрэҥкэй уо.д.а. Бу кэнниттэн көрдөөх 
оонньуулар буолаллар эбит: кустаах кыырт, харах сим-
сиитэ, көтөх ынах, кырынаастыыр о.д.а.

Былыр Дьааҥыга (Эҥэҕэ) ыам ыйыгар Сылгы 
ыһыаҕа диэни ыһаллара үһү. Бу туһунан Эҥэ нэ-
һилиэгин олохтооҕуттан, 71 саастаах Д.С. Слепцов 
ойуун тылыттан А.А. Саввин суруйбут. Ыһыаҕы эл-
бэх сылгылаах киһи ыһар эбит. Ыһыах сиэрин-туо-
мун Айыы ойууна оҥороро. Киһини-сүөһүнү сиэ-
бит, куһаҕан абааһы ойууна ыһыаҕы ыспат. Сылгы 
ыһыаҕа былыргыта кэрэ дьүһүннээх атыырга, биэ-
ҕэ ыһыллыахтаах. 

Ыһыах туһунан сиһилии куйаар ситимигэр (ин-
тернеккэ) учуонай Г.Н. Варавина суруйуутун көрүҥ. 
XIX үйэҕэ христианство үтүрүйэн, айыы ойууннара 
сүппүттэрэ. Ону кытта үгүс сиэр-туом умнуллубута. 

Лазарь РОЖИН, кыраайы үөрэтээччи. 
Михаил Носов «Якуты XVII века. Ысыах» диэн уруһуйа.

Успуорт эйгэтигэр буолан ааспыт 
чахчылартан тургутугу (ыйытыгы) 
таһаарыыны салгыыбыт. Чэйиҥ, 

бэйэҕит билиигитин холонон, тургутаҥ 
көрүҥ эрэ. 

1. Амматтан төрүттээх Платон Прокопьев - Оок-
ко бухатыыр мас тардыһыытын тэҥэ спорт хан-
нык көрүҥүнэн сөбүлээн дьарыктаммытай?

А.	Гиирэнэн. 
Б.	 Штанганан. 
В.	Тустуунан. 
Г.	 Остуол тенниһинэн. 

2. Саха бөҕөстөрүттэн ким аан бастаан Азия 
чөмпүйэнээтигэр кыайбытай?

А.	Владимир Торговкин. 
Б.	 Леонид Спиридонов. 
В.	Семен Семенов. 
Г.	 Иннокентий Иннокентьев.

3. Манчаары оонньууларын онус үбүлүөйдээх 
түһүлгэтэ ханна ыытыллыбытай?

А.	Майаҕа. 
Б.	 Бүлүүгэ. 
В.	Аммаҕа. 
Г.	 Горнайга.

4. Футболга аан дойду чөмпүйэнээтэ бастакы-
нан 1930 сыллаахха, Европа элбэх судаарыстыба-
ларыттан ордон, Уругвайга тэриллэн ыытыллы-
быт. Тоҕо? Биир саамай сүрүн төрүөтэ.

А. Уругвай ыытыллар бары ороскуотун бэйэтигэр 
ылыммытынан. 

Б.	 Ыаллара Бразилия, Аргентина о.д.а. күүстээх 
өйөбүллэринэн. 

В.	Соҕуруу Эмиэрикэҕэ барытыгар футбол 
сайдыаҕа диэн. 

Г.	 1924, 1928 сылларга Уругвай Олимпиадаҕа ба-
стаабытын иһин.

5. Футболга аан дойду чөмпүйэнээтэ 1930 с. 
Уругвайга барбытыгар Европа судаарыстыбалара 
утарбыттар, сорохтор кыттыбатахтар. Сүрүн би-
ричиинэтэ?

А.	Европаҕа ыыппатахтарынан. 
Б.	 Ыраах айан суолун төлөбүрүн булар 

уустуктардааҕынан. 
В.	Ол кэмнэргэ айан суолугар олус элбэх бириэмэ 

барарынан. 
Г.	 Ханнык эрэ ыраах, сайдыыта суох кыра дойду диэн. 

6. Штангаҕа Саха сириттэн бастакы маастар?
А.	Михаил Скрябин. 
Б.	 Олег Пак. 
В.	Валерий Кузьминых. 
Г.	 Гранит Пак.

7. «Үрдүк култууралаах тойоттор дуобаты ха-
йаан да сатыахтаахтар» диэн ирдэбили туруорбут 
Арассыыйа ыраахтааҕыта кимий?

А.	Николай I. 
Б.	 Николай II. 
В.	Александр I. 
Г.	 Петр I. 

Редакцияттан: бу тургутук «Дьулурҕан» dzulurgan. ru 
сайтыгар эмиэ таҕыста. Онно тургутук анныгар баар 
«Комментарии» колонкаҕа бэйэҕит хоруйдаргытын 
суруйуоххутун сөп. Сөптөөх хоруйдары хаһыат аны-
гыскы нүөмэригэр таһаарыахпыт. 

Бэчээккэ бэлэмнээтэ Степан АНДРЕЕВ. 
Майа.

Саха АССР тыатын сирин 
спорка обществота (1951-1956 
сс. «Колхозник», 1956-1987 сс. 

«Урожай») үлэлээн ааспытын бэлиэтээһини 
Саха Республикатын Правительствотын 
анал тэрийэр бөлөҕө 2026 сыл балаҕан 
ыйын 24 күнүгэр Дьокуускай куоракка 
бэлиэтиири былаанныыр.

Онтон биһиги Аммабытыгар «Колхозник» общество 
хамнастаах председателинэн 1954-1956 сс. Петр Кирил-
лович Иванов, сэбиэскэй кэм «Урожайын» тиһэх пред-
седателинэн 1977-1987 сс. үлэлээбит бу ахтыы аапта-
ра, дьиктиргиэх иһин иккиэн Мээндиги дьоно буолабыт. 
Быһааран эттэххэ, бу икки председатель ардыларыгар 
13 киһи 1956-1977 сылларга обществоны салайбыттара.

Салгыы, 1992-1994 сс. Д.Г. Максимов, Л.Т. Дьячков-
ская; 2005-2008 сс. А.В. Алексеев Амма «Урожайын» 
үлэтин сөргүтэ сатаабыттара.

Республика таһымынан 1972 сылтан И.П. Иванов, 
Д.М. Данилов «Урожай» обществоны салайбыт кэмнэ-
ригэр, мин кинилэргэ соҕотох инструкторынан үлэлээ-
битим. 1973 сыллаахха Манчаары 4-с спартакиадатын 
Дьокуускайга, 1987 сыллаахха ити спартакиада 11-с 
күрэхтэһиитин Аммаҕа тэрийбиппит.

1992 сылтан спорт миниистирдэрэ П.Е. Попов, В.П. 
Ноговицын салалталарынан тэрийэр отдел начаалын-
ньыга этим. 1991 с. «Советскай спорт» бүтэһик съеһигэр 
Москваҕа уонна 1993 сыллаахха «Юность России» хол-
боһук Пятигорскайдааҕы тэрээһин съеһигэр делегаты-
нан талыллан кыттыбытым тэҥнээн көрүүнү үөскэтэр.

Михаил АЛЕКСЕЕВ, 
СР физическэй култуураҕа үтүөлээх үлэһитэ, 
спорт бэтэрээнэ, кыраайы үөрэтээччи. 
Амма, Мээндиги. 

ааҕааччы санаатаааҕааччы санаата

Дорообо, сонуннуур 
хаһыаппыт «Дьулурҕан»!

«Урожай» 75 сыла«Урожай» 75 сыла

Үбүлүөйбүтүн көрсө

маны билэҕин дуо?маны билэҕин дуо?

Саха былыргы ыһыаҕын туһунан

тургутуктургутук

Успуорт историятын төһө билэҕин?

